
La vedla muta Meludia:

La vedla muta

1. Ie ne fov‘ nia drë tan burta,
    nia n pue‘ goba, stramba y curta
    y depo‘ che ne n’é abinà,
    la desdita m’à revinà.

2. Son pa jita tan te dlieja
    ma degun sant ne m’à judà.
    Son pa jita tan te dlieja
    ma nce i sanc m’à tralascià.

3. Son pa jita da Urtijëi ora,
    ma degun vedl n’ me cialova.
    Chëi da Sacun ëngh’deno,
    chëi da Bula mo leprò.

4. Ch’i mutons cassù da Bula
    maridëss‘ inant na mula.
    Oh mutons dal cuer tan dur
    la vendëta unirà segur!

5. Y cie mei ei śën da fé,
    per n uem n’uei m’apiché.
    Ie faj’ré de vo n mul
    cun la coda sëura l cul.

